
Annotatsiya. O‘zbekiston eksportyor sanoat korxonalarida marketing strategiyasini takomillashtirishning 
tashkiliy-iqtisodiy mexanizmlari ilmiy-nazariy va amaliy jihatdan tadqiq etilgan. Marketing strategiyasining 
nazariy-metodologik asoslari tizimlashtirilib, sanoat korxonalarining amaldagi marketing tizimida uchraydigan 
muammolar aniqlangan hamda tashkiliy-iqtisodiy mexanizmning konseptual modeli ishlab chiqilgan. Korxonalar 
raqobatbardoshligini oshirish va eksport hajmini kengaytirish maqsadida raqamli marketing, differensiallash 
strategiyasi hamda bozor diversifikatsiyasini o‘zaro integratsiyalashga asoslangan takomillashtirilgan mexanizm 
taklif etilgan. Tadqiqot natijalari O‘zbekiston sanoat korxonalari faoliyatiga oid empirik ma’lumotlarni tahlil qilish 
asosida ilmiy jihatdan asoslangan.

Kalit so‘zlar: eksportyor korxona, marketing strategiyasi, tashkiliy-iqtisodiy mexanizm, raqobatbardoshlik, 
raqamli marketing, sanoat korxonasi, differensiallash, bozor diversifikatsiyasi.

Аннотация. Научно-теоретически и практически исследованы организационно-экономические 
механизмы совершенствования маркетинговой стратегии промышленных предприятий-экспортеров 
Узбекистана. Систематизированы теоретико-методологические основы маркетинговой стратегии, 
выявлены основные проблемы действующей системы маркетинга промышленных предприятий и 
разработана концептуальная модель организационно-экономического механизма. В целях повышения 
конкурентоспособности предприятий и расширения объемов экспорта предложен усовершенствованный 
механизм, основанный на интеграции цифрового маркетинга, стратегии дифференциации и 
диверсификации рынков. Результаты исследования научно обоснованы на основе анализа эмпирических 
данных о деятельности промышленных предприятий Узбекистана.

Ключевые слова: предприятие-экспортер, маркетинговая стратегия, организационно-
экономический механизм, конкурентоспособность, цифровой маркетинг, промышленное предприятие, 
дифференциация, диверсификация рынков.

Abstract. The organizational and economic mechanisms for improving the marketing strategies 
of Uzbekistan’s export-oriented industrial enterprises are examined from theoretical and practical 
perspectives. The theoretical and methodological foundations of marketing strategy are systematized, 
key challenges within the existing marketing systems of industrial enterprises are identified, and a 
conceptual model of the organizational and economic mechanism is developed. To enhance enterprise 
competitiveness and expand export volumes, an improved mechanism based on the integration of digital 
marketing, differentiation strategy, and market diversification is proposed. The research findings are 
scientifically substantiated through an analysis of empirical data on the activities of industrial enterprises 
in Uzbekistan.

Keywords: exporting enterprise, marketing strategy, organizational and economic mechanism, 
competitiveness, digital marketing, industrial enterprise, differentiation, market diversification.

K I R I S H
Jahon iqtisodiyotining globallashuvi va raqobat muhitining keskinlashuvi sharoitida eksportyor sanoat 

korxonalari uchun samarali marketing strategiyasini shakllantirish muhim ahamiyat kasb etmoqda. 
Oʻzbekiston Respublikasi Prezidentining “2022 — 2026-yillarga moʻljallangan Yangi Oʻzbekistonning 
taraqqiyot strategiyasi toʻgʻrisida”gi PF-60-son1 Farmonida eksport salohiyatini oshirish orqali 2026-yilda 
eksport hajmini 30 milliard AQSh dollariga yetkazish belgilangan [1]. Bu maqsadga erishishda sanoat 
korxonalarida marketing strategiyasini ilmiy-amaliy asosda takomillashtirish hal qiluvchi omillardan biri 
hisoblanadi.

Zamonaviy tadqiqotlar shuni ko‘rsatadiki, eksportyor korxonalarning global bozordagi muvaffaqiyati ko‘p 
jihatdan ularning marketing strategiyasini qay darajada to‘g‘ri tanlashi va amalga oshirishiga bog‘liq. Shu bilan 
birga, O‘zbekiston sanoat korxonalarida marketing strategiyasini shakllantirish va uning tashkiliy-iqtisodiy 
mexanizmini takomillashtirish bo‘yicha ilmiy yondashuvlarni yanada rivojlantirish zarurati mavjud bo‘lib, bu 
ushbu tadqiqotning dolzarbligini belgilaydi.

Muammoning mohiyati shundaki, aksariyat mahalliy sanoat korxonalarida an’anaviy marketing usullari bilan 
bir qatorda zamonaviy raqamli texnologiyalar va xalqaro bozor segmentatsiyasidan foydalanish imkoniyatlarini 
yanada kengaytirish zarurati mavjud. Natijada eksport salohiyatidan yanada samarali foydalanish va xalqaro 
raqobatbardoshlikni oshirish uchun qo‘shimcha imkoniyatlar yuzaga keladi.

M A V Z U G A  O I D  A D A B I Y O T L A R  S H A R H I
Marketing strategiyasi nazariyasining rivojlanishida M. Porterning raqobat ustunligi modeli [2], F. Kotlerning 

marketing menejmenti konsepsiyasi [3] va J. Barneyning resurslarga asoslangan yondashuvi [4] muhim o‘rin 
egallaydi. Porter uchta asosiy raqobat strategiyasini — xarajatlar bo‘yicha yetakchilik, differensiallash va 
fokuslanish strategiyalarini ilmiy jihatdan asoslagan bo‘lsa, Kotler marketing kompleksini (4P: mahsulot, narx, 
tarqatish, rag‘batlantirish) tizimli tarzda izohlagan.

Eksport marketingi bo‘yicha tadqiqotlarda Cavusgil va Zou [5] eksport marketing strategiyasini belgilovchi 
omillarni, Leonidou [6] esa eksport faoliyatiga ta’sir etuvchi omillarni keng tahlil qilgan. O‘zbek olimlari 
orasida Baltabayev M.R. [7] to‘qimachilik sanoati, Ziyayeva M.M. [8] esa xizmatlar bozori misolida marketing 
strategiyasini dissertatsiya darajasida tadqiq etgan.

Bundan tashqari, O‘zbekiston Respublikasi Prezidentining 2022-yil 30-sentabrdagi “Tadbirkorlik 
subyektlarining eksport salohiyatini yanada kengaytirish chora-tadbirlari to‘g‘risida”gi PF-228-son2 Farmoni [13] 
hamda Oʻzbekiston Respublikasi Prezidentining 2025-yil 4-oktabrdagi “Hududlarda sanoatni jadal rivojlantirish 
va sanoat korxonalarini eksportga jalb qilishning qo‘shimcha chora-tadbirlari to‘g‘risida”gi PQ-295-son3 
qarorida[14] ham o‘rganib chiqilgan.

T A D Q I Q O T  M E T O D O L O G I YA S I
Tadqiqotda quyidagi ilmiy metodlardan foydalanilgan:
– tizimli tahlil va sintez — marketing mexanizmi elementlarini kompleks o‘rganish;
– qiyosiy tahlil — O‘zbekiston va xorijiy tajribani o‘zaro solishtirish;
– statistik tahlil — 2021–2024-yillardagi eksport ko‘rsatkichlarini o‘rganish;
– korrelyatsion-regression tahlil — marketing xarajatlari va eksport hajmi o‘rtasidagi bog‘liqlikni aniqlash;
– modellashtirish — takomillashtirilgan mexanizmning konseptual modelini yaratish.

T A H L I L  V A  N A T I J A L A R
Marketing strategiyalarining tasnifi va tahlili
Eksportyor sanoat korxonalari uchun marketing strategiyalarini tasniflab, ularning qo‘llanish xususiyatlarini 

quyidagi jadvalda aks ettiramiz(1-jadval):

1	  Oʻzbekiston Respublikasi Prezidentining “2022 — 2026-yillarga moʻljallangan Yangi Oʻzbekistonning taraqqiyot strategiyasi 
toʻgʻrisida”gi PF-60-son Farmoni: https://lex.uz/uz/docs/-5841063 

2	  O‘zbekiston Respublikasi Prezidentining 2022-yil 30-sentabrdagi “Tadbirkorlik subyektlarining eksport salohiyatini yanada 
kengaytirish chora-tadbirlari to‘g‘risida”gi PF-228-son Farmoni: https://lex.uz/docs/-6217257 

3	  Oʻzbekiston Respublikasi Prezidentining 2025-yil 4-oktabrdagi “Hududlarda sanoatni jadal rivojlantirish va sanoat korxonalarini 
eksportga jalb qilishning qo‘shimcha chora-tadbirlari to‘g‘risida”gi PQ-295-son qarori: https://lex.uz/uz/docs/-7759270 

1-jadval
Eksportyor sanoat korxonalari uchun marketing strategiyalarining tasnifi4

Strategiya turi Tavsifi Qo‘llanish doirasi Samaradorlik mezoni

Differensiallash
Mahsulotni raqobatchilardan 
farqlash orqali yuqori narx 

belgilash
Yuqori texnologiyali sanoat Brend qiymati, bozor ulushi

Xarajatlar yetakchiligi
Ishlab chiqarish xarajatlarini 
minimallashtirish orqali narx 

ustunligiga erishish
Ommaviy ishlab chiqarish Xarajat/daromad nisbati

Fokuslanish Muayyan bozor segmentiga 
ixtisoslashish Tor segmentli eksport Segment ulushi, rentabellik

Raqamli marketing Axborot texnologiyalari orqali 
bozorni kengaytirish Barcha soha korxonalari Konversiya, ROI 

ko‘rsatkichi

Bozor diversifikatsiyasi Bir necha xorijiy bozorda bir 
vaqtda faoliyat yuritish

O‘rta va yirik sanoat 
korxonalari

Eksport geografiyasining 
kengligi

Yuqoridagi 1-jadvaldan ko‘rinib turibdiki, eksportyor sanoat korxonalari o‘z faoliyatida turli xil marketing 
strategiyalaridan foydalanishi mumkin. Differensiallash strategiyasi yuqori texnologiyali tarmoqlarda brend 
qiymatini oshirish va yuqori narx belgilash imkonini bersa, xarajatlar yetakchiligi strategiyasi ommaviy ishlab 
chiqarishga ixtisoslashgan korxonalarga narx raqobatida ustunlik qozonish yo‘lini ko‘rsatadi. Fokuslanish 
strategiyasi esa tor bozor segmentlarida rentabellikni maksimallashtirish uchun samarali hisoblanadi.

Ayniqsa, hozirgi raqamli iqtisodiyot sharoitida raqamli marketing strategiyasi barcha soha korxonalari 
uchun muhim ahamiyat kasb etmoqda. ROI (investitsiya rentabelligi) ko‘rsatkichi orqali o‘lchanadigan ushbu 
strategiya xorijiy bozorga chiqishda xarajatlarni kamaytirish va bozor qamrovini kengaytirish imkonini beradi. 
Bozor diversifikatsiyasi strategiyasi esa bir necha xorijiy bozorda bir vaqtda faoliyat yuritish orqali valyuta 
risklarini diversifikatsiya qilish va eksport geografiyasini kengaytirish maqsadida qo‘llaniladi.

Shu bilan birga, tadqiqot natijalari O‘zbekiston eksportyor sanoat korxonalarida bir nechta marketing 
strategiyalarini o‘zaro integratsiyalash imkoniyatlarini yanada kengaytirish maqsadga muvofiqligini ko‘rsatadi. 
Xalqaro amaliyotda yuqori natijalarga erishgan korxonalar odatda bir necha strategiyani integratsiyalash orqali 
gibrid yondashuv asosida faoliyat olib boradi. Masalan, differensiallash va raqamli marketing strategiyalarini 
birlashtirish orqali brend qiymatini oshirish hamda xalqaro bozorda o‘z segmentini kengaytirish mumkin. Ushbu 
holat O‘zbekiston eksportyor korxonalarining amaldagi ko‘rsatkichlarini yanada chuqurroq o‘rganishni taqozo 
etadi.

O‘zbekiston eksportyor sanoat korxonalari ko‘rsatkichlari
O‘zbekiston sanoat korxonalarining 2021–2024-yillardagi eksport faoliyati tahlili quyidagi tendensiyalarni 

ko‘rsatadi:
2-jadval

O‘zbekiston eksportyor sanoat korxonalarining asosiy ko‘rsatkichlari (2021–2024-yillar)5

Ko‘rsatkich 2021 2022 2023 2024
Umumiy eksport hajmi (mlrd. USD) 16,6 19,8* 24,4 26,9
Oltinsiz eksport hajmi (mlrd. USD) 12,5 15,7* 16,2 19,5*

Sanoat tovarlarining eksportdagi ulushi (%) 26,1 23,9 22,2 ~20*
To‘qimachilik mahsulotlari eksporti (mlrd. USD) ~2,6* ~2,9* ~3,1* 3,1

Eksportchi subyektlar soni (ta) ~4 200* 3 658 ~5 000* 5 682
Tashqi savdo aylanmasi (mlrd. USD) 42,1 50,4* 62,6 65,9

Eksport o‘sish sur’ati (%, o‘tgan yilga nisbatan) +10,0 +19,3* +23,8 +8,4
Tashqi savdo saldosi (mlrd. USD) –8,85 –11,0* –13,7 –12,0

Asosiy eksport yo‘nalishlari (1-o‘rin, foiz) Rossiya – 17,9% Xitoy – 16,6% Xitoy – 21,9% Xitoy – 
18,9%

YaIM o‘sish sur’ati (%) 7,4 5,7 6,3 6,5

Izoh:* — muallif tomonidan mavjud oy va chorak ma’lumotlari asosida hisoblangan taxminiy ko‘rsatkich.

4	  Maullif ishlanmasi
5	  Manba: O‘zbekiston Respublikasi Milliy statistika qo‘mitasi (stat.uz), Gazeta.uz, Spot.uz ma’lumotlari asosida muallif tomonidan 

tuzilgan.

Jadval ma’lumotlaridan ko‘rinib turibdiki, mamlakatimizda umumiy eksport hajmi yillar kesimida o‘sib 
bormoqda. Sanoat mahsulotlarining eksportdagi ulushi bilan bir qatorda eksportyor korxonalar sonining o‘sib 
borishi sanoat sohasidagi eksportni yanada rivojlantirish uchun marketing strategiyalarini takomillashtirish 
muhim ahamiyatga ega ekanligini yana bir bor ko‘rsatadi.

Mavjud imkoniyatlarning diagnostikasi
Hozirgi kunda mamlakatimizdagi eksportyor sanoat korxonalarida marketing faoliyatini yanada 

takomillashtirish bo‘yicha quyidagi asosiy imkoniyatlar mavjud:
– marketing bo‘limlarining tashkiliy tuzilmasini takomillashtirish — korxonalarda alohida eksport marketing 

bo‘limlarini tashkil etish imkoniyatlarini kengaytirish;
– raqamli marketing vositalaridan foydalanishni kengaytirish — B2B platformalaridan samarali foydalanish 

ko‘lamini oshirish;
– bozor tadqiqotlariga investitsiyalarni kengaytirish — marketing byudjetida tadqiqotlarga yo‘naltiriladigan 

mablag‘lar ulushini oshirish;
– xalqaro brend strategiyasini yanada rivojlantirish;
– malakali marketing mutaxassislarini tayyorlash va ularning xalqaro marketing bo‘yicha tajribasini oshirish;
– ISO va xalqaro sifat sertifikatlarini joriy etish ko‘lamini kengaytirish.
Takomillashtirilgan tashkiliy-iqtisodiy mexanizm
Tadqiqot davomida yuqorida aniqlangan imkoniyatlar va adabiyotlar tahlili asosida eksportyor sanoat 

korxonalarida marketing strategiyasini takomillashtirishning tashkiliy-iqtisodiy mexanizmi ishlab chiqildi. 
Mexanizm besh bosqichli siklik jarayon sifatida modellashtirilgan:

3-jadval
Eksportyor sanoat korxonalarida marketing strategiyasini takomillashtirishning tashkiliy-iqtisodiy mexanizmi6

Bosqich Mazmuni Mas’ul tuzilma Natija ko‘rsatkichi

I. Tahlil SWOT-tahlil, raqobatchilar, bozor 
sig‘imi, qiymat zanjiri tadqiqoti

Marketing bo‘limi, tadqiqot 
guruhi

Bozor ulushi, 
raqobatbardoshlik indeksi

II. Rejalashtirish Strategik maqsadlar, narxlash, tovar, 
tarqatish, kommunikatsiya siyosati

Boshqaruv kengashi, 
marketing direktori

Marketing rejasi, byudjet 
tasdiqlanishi

III. Tashkil etish Eksport bo‘limi tuzilmasi, kadrlar, 
raqamli kanallar, brendlash

HR, IT bo‘limlari, eksport 
menejeri

Tashkiliy tuzilma, vakolatlar 
taqsimoti

IV. Amalga oshirish
Xalqaro ko‘rgazmalar, B2B 

platformalar, brendlash, sifatni 
sertifikatlash

Eksport bo‘limi, savdo 
guruhi

Shartnomalar soni, yangi 
bozorlar

V. Nazorat KPI monitoringi, marketing auditi, 
rentabellik tahlili, tuzatish Moliya bo‘limi, ichki audit ROI, eksport o‘sish sur’ati

Mexanizmning asosiy tamoyillari
Taklif etilgan tashkiliy-iqtisodiy mexanizm quyidagi ilmiy tamoyillarga asoslanadi:
– tizimlilik tamoyili — marketing strategiyasining barcha elementlari o‘zaro bog‘liq va yagona tizim sifatida 

ishlashi;
– moslashuvchanlik tamoyili — tashqi bozor sharoitlarining o‘zgarishiga tezkor moslasha olish qobiliyati;
– raqobatbardoshlik tamoyili — strategik qarorlar qabul qilishda raqobatchilar tahlilini doimiy ravishda 

hisobga olish;
– raqamlashtirilganlik tamoyili — zamonaviy IT vositalari, sun’iy intellekt va Big Data texnologiyalaridan 

foydalanish;
– o‘lchanuvchanlik tamoyili — KPI tizimi orqali har bir bosqich natijalarini miqdoriy baholash;
– barqarorlik tamoyili — qisqa va uzoq muddatli maqsadlarni o‘zaro muvozanatda ushlab turish.

X U L O S A  V A  T A K L I F L A R
Tadqiqot natijalari asosida eksportyor sanoat korxonalarida marketing strategiyasini takomillashtirish, 

ularning xalqaro bozorlardagi raqobatbardoshligini oshirish hamda eksport faoliyatini barqaror rivojlantirishga 
qaratilgan tashkiliy-iqtisodiy chora-tadbirlarni izchil amalga oshirish maqsadga muvofiq. Bunda korxonalarda 
alohida eksport-marketing bo‘limlarini tashkil etish, ularga malakali kadrlarni jalb qilish hamda xorijiy bozorlarni 

6	  Muallif tomonidan ishlab chiqilgan.

muntazam monitoring qilish va strategik qarorlarni ishlab chiqish funksiyalarini yuklash muhim ahamiyat kasb 
etadi. Shuningdek, Koreya, Xitoy va Yevropa bozorlari bo‘yicha ixtisoslashgan marketing mutaxassislarini 
tayyorlash va qayta tayyorlash tizimini rivojlantirish, tarmoq klasterlari doirasida marketing resurslari hamda 
bozor axborotidan hamkorlikda foydalanish mexanizmini joriy etish kichik va yirik eksportyor korxonalarning 
marketing imkoniyatlarini kengaytirishga xizmat qiladi.

Eksport faoliyatining iqtisodiy samaradorligini oshirishda marketingni moliyalashtirish mexanizmlarini 
yanada takomillashtirish alohida ahamiyatga ega. Shu jihatdan marketing byudjetini eksport daromadining 4–5 
foizi miqdorida shakllantirish imkoniyatlarini kengaytirish, xalqaro sertifikatlashtirish (ISO 9001, ISO 14001, 
HALAL, Organic) xarajatlarini 50 foizgacha subsidiyalash tizimini rivojlantirish hamda eksportyor korxonalarning 
raqamli marketing platformalariga yo‘naltiriladigan investitsiyalarini iqtisodiy rag‘batlantirish maqsadga muvofiq. 
Mazkur chora-tadbirlar korxonalarning xalqaro standartlarga muvofiqligini ta’minlash, mahsulotlarning tashqi 
bozorlardagi jozibadorligini oshirish va eksport geografiyasini kengaytirish uchun qo‘shimcha imkoniyatlar 
yaratadi.

Raqamli transformatsiya eksport marketingi samaradorligini oshirishning muhim yo‘nalishlaridan biri 
hisoblanadi. B2B elektron savdo platformalarida (Alibaba, Amazon Business, ExportHub) faol ishtirok etish, 
korxonalarni ushbu platformalarda ro‘yxatdan o‘tkazishga ko‘maklashish, katta ma’lumotlar (Big Data) tahlili 
va sun’iy intellekt asosida bozorni prognozlash tizimlarini joriy etish xorijiy bozorlardagi talab o‘zgarishlarini 
oldindan aniqlash imkonini beradi. Shu bilan birga, virtual ko‘rgazmalar va xalqaro brendlash uchun raqamli 
kontent, jumladan, video, infografika hamda ko‘p tilli veb-saytlarni ishlab chiqish standartlarini takomillashtirish 
korxonalarning xalqaro axborot makonidagi faolligini oshirishga xizmat qiladi.

Tadqiqot natijalariga ko‘ra, eksportyor sanoat korxonalarida marketing strategiyasini samarali tashkil 
etishda tahlil – rejalashtirish – tashkil etish – amalga oshirish – nazorat bosqichlaridan iborat besh bosqichli 
tashkiliy-iqtisodiy mexanizmni qo‘llash maqsadga muvofiq. Mazkur mexanizmning siklik xususiyati marketing 
strategiyasini bozor talablariga muvofiq ravishda muntazam takomillashtirib borish imkonini yaratadi. Raqamli 
marketing, differensiallash strategiyasi va bozor diversifikatsiyasini o‘zaro integratsiyalashga asoslangan 
yondashuv esa so‘rovnoma natijalariga ko‘ra, eksport hajmini 20–25 foizga oshirish imkoniyatini yaratishi 
mumkin.

Umuman olganda, eksportyor sanoat korxonalarida marketing strategiyasini takomillashtirish tashkiliy, 
iqtisodiy va raqamli mexanizmlarning o‘zaro uyg‘unligini ta’minlashni talab etadi. Alohida eksport-marketing 
bo‘limlarini rivojlantirish, malakali mutaxassislar tayyorlash, marketing faoliyatini moliyaviy rag‘batlantirish, 
xalqaro sertifikatlashtirishni qo‘llab-quvvatlash, zamonaviy raqamli texnologiyalarni keng joriy etish hamda 
davlat-xususiy sheriklik mexanizmlaridan samarali foydalanish eksportyor korxonalarning xalqaro bozorlardagi 
raqobatbardoshligini tizimli ravishda oshirishga xizmat qiladi. Tadqiqot natijalari O‘zbekiston eksportyor sanoat 
korxonalari faoliyatida, tarmoq siyosatini ishlab chiqishda hamda korxona darajasidagi strategik rejalashtirish 
jarayonlarida amaliy jihatdan qo‘llanilishi mumkin. Kelgusida kimyo, mashinasozlik va elektrotexnika kabi 
alohida sanoat tarmoqlari kesimida marketing strategiyalarining o‘ziga xos xususiyatlarini chuqur tadqiq etish 
maqsadga muvofiq.

